
Málgagn neytenda í 70 ár
Vart höfðu Neytendasamtökin verið stofnuð 

snemma árs 1953 þegar ráðist var í útgáfu Neyt-

endablaðsins. Í fyrsta tölublaðinu má finna ávarp 
frá stjórn samtakanna, sem í upphafi hétu reyndar 
Neytendasamtök Reykjavíkur. Þar segir meðal annars 

að ráðist sé í útgáfu blaðsins „til að kynna markmið 
og málefni samtakanna og veita neytendum allar 

þær upplýsingar, sem þeim mega að gagni koma,“ 
eins og það var orðað.

Jónína Guðmundsdóttir húsfrú var meðal þeirra sem komu að stofnun samtakanna. 

Hún skrifaði kjarnyrta grein í blaðið þar sem hún kallar eftir stuðningi bæjarbúa við 

hin nýju samtök, ekki síst húsmæðra. „Síðustu 10–12 árin má vel segja, að reykvískar 
húsmæður hafi oft verið illa leiknar af vöruvöntun, vöru-óvöndun og ýmis konar 
svartamarkaðsbraski, sem því miður kom afar hart niður á öllum heimilum þessa 

bæjar.“ 

Jóhann Sæmundsson prófessor, sem einnig var hvatamaður að stofnun samtak-
anna, ritaði ítarlega grein undir yfirskriftinni „Verkefnin eru óþrjótandi“. Hvatti 
hann neytendur til dáða og leiðrétti þann misskilning að hægt væri að eftirláta 
stjórnmálafólki og flokkum að passa upp á hag neytenda. Neytendamál væru óskyld 
allri flokkspólitík. „Neytendasamtökin hljóta að vera algerlega ópólitísk. Við kaupum 
jafnt sykur og brauð hvar í flokki sem við stöndum, og höfum flest áhuga fyrir sem 
lægstu verði, vandaðastri vöru og beztri þjónustu, hverjum sem við fylgjum að málum.“

Fyrsta baráttumáli samtakanna voru gerð skil í blaðinu en það varðaði lengri 

opnunartími verslana og opinberra stofnana. Á það var bent að opnunartími væri svo 
þröngur að húsmæður með ung börn ættu erfitt með alla aðdrætti til heimilisins. 
Eiginmönnum væri gert ókleift að aðstoða við innkaup nema að taka sér frí frá vinnu. 
„Í núverandi tilhögun er um hrein viðskiptahöft að ræða. Ef losað er um þau höft, 
eykzt hraði viðskiptalífsins, ef en umferðarhraði peninganna eykzt, verða áhrifin þau 
sömu, og ef peningamagnið hefði verið aukið. Breyting í þessa átt yrði því engu síður 
í hag kaupmanna en annarra.“ 

Stuttur afgreiðslutími opinberra stofnana var einnig gagnrýndur enda fólki gert 
ókleift að greiða opinber gjöld nema það ynni í vaktavinnu. Var þeirri framsýnu 
hugmynd kastað fram að hið opinbera setti á fót eina innheimtustofnun þar sem fólk 
gæti greitt öll sín gjöld. Slíkt myndi spara þjóðarbúskapnum óteljandi vinnustundir 
og borgurunum geysilega fyrirhöfn og óþægindi.  

Í blaðinu var enn fremur áskorun til kaupmanna að verðmerkja vörur sínar, hvort sem 
væri í búðargluggum eða inni í verslununum sjálfum. Ófært væri að afgreiðslufólk 

þyrfti í sífellu að þylja upp verð á öllum vörum og hagræðið af verðmerkingum væri 
mikið, hvort heldur er fyrir afgreiðslufólk eða kaupendur. 

Neytendablaðið hefur komið út í 70 ár og geymir dýrmætar heimildir um sögu 
samtakanna en ekki síður sögu neytendaréttar á Íslandi. Útgáfan er órjúfanlegur 
þáttur af starfi samtakanna og við munum áfram gera okkar besta til að tryggja 
lesendum vandað efni um ókomna framtíð.

Bæklingur um netsvik og netkaup
Neytendasamtökin og Landssamband eldri borgara hafa látið vinna bækling um 
netsvindl en stærsti hópurinn sem lendir í klóm svikara á netinu eru 60 ára og eldri. 
Halldór Baldursson myndskreytti bæklinginn og Félags- og vinnumarkaðsráðuneytið 
styrkti útgáfuna. Efni bæklingsins má sjá á bls. 14 hér í blaðinu. Hafi félagsmenn áhuga 
á að nálgast bæklinginn má senda okkur línu á ns@ns.is eða hringja í síma 545 1200.

Sýknudómur í 
Landsrétti

Á síðasta ári var Breka Karlssyni, 
formanni Neytendasamtakanna, 
og Neytendasamtökunum 
stefnt vegna meiðyrða af 
hálfu smálánafyrirtækisins 
eCommerce2020 Aps. Forsaga 
málsins er sú að samtökin höfðu 
sent tölvupóst á tvö erlend 
greiðslumiðlunarfyrirtæki sem 
voru hluti af smálánakeðjunni á 
Íslandi. Í gegnum þessi fyrirtæki 
gat smálánafyrirtækið skuldfært 
af reikningum lántakenda, 
nokkuð sem Neytendasamtökin 
töldu ekki standast lög. 
Héraðsdómur dæmdi ummælin 
sem viðhöfð voru í þessum 
tölvupóstum dauð og ómerk. 
Þeirri niðurstöðu var áfrýjað til 
Landsréttar þar sem samtökin 
töldu mjög alvarlegt að þau 
þyrftu að þola slíkar skorður á 
málfrelsi.

Landsréttur sneri dómnum, 
formaður var sýknaður og 
eCommerce2020 Aps gert að 
greiða Neytendasamtökunum 
eina milljón í málskostnað. Breki 
Karlsson formaður var að vonum 
ánægður með niðurstöðuna: 
„Auðvitað er þetta léttir, eins 
og að hafa fengið málfrelsi 
á ný. Neytendasamtökin og 
forsvarsmenn þeirra verða að 
geta gagnrýnt það sem við 
teljum vera ámælisvert eða 
þegar við teljum rétt neytenda 
vera fótum troðinn.“

Lögmaður Neytendasamtakanna 
var Gunnar Ingi Jóhannsson.

Hollvinir – fáðu skattaafslátt

Neytendasamtökin hafa alla tíð reitt sig mjög á árgjöld félagsmanna og má í 
raun segja að án félagsmanna væru engin samtök. Nú er hægt að styðja 
enn frekar við samtökin með því að gerast hollvinur Neytendasamtakanna 
og fá jafnframt skattafslátt í formi lækkunnar á útsvars- og tekjuskattstofni. 
Upphæðin er valfrjáls og getur verið einskiptis, þ.e. styrkur endurnýjast ekki 
sjálfkrafa. Neytendasamtökin sjá um að koma upplýsingum til Skattsins og þær 

birtast sjálfkrafa á rafrænu framtali hvers árs. Sjá nánar á ns.is/hollvinur.

Árgjaldið óbreytt Stjórn Neytendasamtakanna ákvað í upphafi árs að félagsgjaldið fyrir 2023 skuli vera óbreytt eða 6.500 
kr. Félagsgjaldið hefur ekki hækkað síðan 2020. Vilja samtökin með þessu leggja sitt af mörkum til að 
tryggja stöðuleika verðlags og hvetja fyrirtæki og önnur samtök að gera slíkt hið sama.

Neytendasamtökin fagna í ár 70 ára afmæli en þau eru meðal elstu 

neytendasamtaka heims. Á þessum tímamótum er við hæfi að rifja 
upp áhugaverðar sögur og helstu baráttumál.

Stofnun 
samtakanna
Þann 26. janúar 1953 var boðað til fundar 
um stofnun Neytendasamtakanna. Tildrög 
fundarins má rekja til tveggja útvarpserinda 
sem Sveinn Ásgeirsson hagfræðingur hélt í 
Ríkisútvarpinu síðla árs 1952. Ræddi Sveinn 
almennt um bága stöðu íslenskra neytenda 
og tók fjölda dæma af ýmsu sem betur mætti 
fara. Erindin vöktu verðskuldaða athygli og úr 
varð að Sveinn, ásamt Jóhanni Sæmundssyni 
prófessor og Jónínu Guðmundsdóttur, 
formanni Húsmæðrafélags Reykjavíkur, 
boðuðu til fundarins fyrir hönd ýmissa 
áhugamanna, eins og það var orðað. 
Fundurinn var vel sóttur og tóku margir til 
máls. Framhaldsstofnfundur var haldinn 23. 
mars og markaði hann formlega stofnun 
Neytendasamtakanna. Sveinn Ásgeirsson 

hagfræðingur var fyrsti formaður Neytenda-
samtakanna og bar hitann og þungann af 
starfseminni fyrstu fimmtán árin. Strax 

frá upphafi létu samtökin til sín taka enda 
verkefnin ærin.

Hér má sjá Svein afhenda Jónasi Guðmundssyni, eiganda fiskbúðarinnar að Tunguvegi 19, 
viðurkenningarskjal Neytendasamtakanna fyrir hreinlæti og aðbúnað. Mynd Ari Kárason

Breyttur afgreiðslutími
- eiginmenn aðstoði við innkaupin
Eitt fyrsta baráttumál Neytendasamtakanna var breyttur 

afgreiðslutími í verslunum. Lesa má um málið í fyrsta tölublaði 

Neytendablaðsins, sem gefið var út í júní 1953. Þar segir m.a.: 
„húsmæður með ung börn eiga mjög erfitt um alla aðdrætti til 
heimilisins, og með núverandi tilhögun vörudreifingarinnar er 
komið í veg fyrir það, að eiginmaðurinn geti nokkra aðstoð veitt 
nema með því að fá frí úr vinnu eða taka sér það.“ Lagt var til að 

neytendur, verslunarfólk og kaupmenn myndu sameiginlega 

semja um þá tilhögun sem höfð yrði „enda æskilegast, að um 
hana verði fullt samkomulag.“ 

Dagstimpill á kaffi
Eitt fyrsta verkefni nýskipaðrar matvælanefndar var að 
berjast fyrir því að dagstimpill, eins og það var kallað, yrði 
settur á matvörur eins og kaffi. Nefndin átti viðræður 
við innlenda kaffiframleiðendur, sem tóku málaleitun 
nefndarinnar vel og ákváðu í framhaldinu að stimpla á 
pakkningar hvenær kaffið væri brennt og malað. Kunnu 
Neytendasamtökin kaffiframleiðendum sínar bestu þakkir 
fyrir undirtektirnar.

Mynd frá Verslunardómi. Hér má sjá mynd úr Sjó- og verzlunardómi frá 1962. Til hægri við dómforseta, Valgarð Kristjánsson, situr Hafliði Jónsson garðyrkju-
ráðunautur og til vinstri Jóhann Ólafsson stórkaupmaður, en þeir vor meðdómendur. Þá er ritari réttarins og fulltrúar Neytendasamtakanna, þeir Birgir 
Ásgeirsson og Sveinn Ásgeirsson formaður. Fyrir dóminn var kallaður verslunarstjóri Melabúðarinnar, Ásgeir Ásgeirsson.

Málaferli 
- þvottaefni, kartöflur, smjör og peysur

Neytendasamtökin háðu ófáar orustur þar sem óætar, lélegar 
eða skemmdar kartöflur komu við sögu. Svo snemma sem 
árið 1962 sendu Neytendasamtökin erindi til landbúnaðarráð-
herra og kölluðu eftir meiri gæðum, bættri flokkun og betri 
merkingum á kartöflum. Einnig var send kæra fyrir Sjó- 
og verzlunardóm Reykjavíkur. Í kærunni má lesa lýsingu á 
kartöflupoka sem samtökin höfðu keypt og sagðar voru í 
1. flokki: 

„Voru kartöflurnar mjög illa útlítandi, óhreinar, rakar margar og 
linar, stungnar og skornar og svartar í sárin, hýðisflagnaðar, 

skemmdar, sennilega sýktar og sumar jafnvel komnar í graut. 

...Ljóst er, að hér er ekki um neina tilviljun að ræða, heldur 
virðist sem verið sé að koma gallaðri vöru undir röngum 
forsendum í sem mest verð í skjóli einkasöluaðstöðu. Líta 
Neytendasamtökin mjög alvarlegum augum á þetta mál.“

Kartöflumálið, eins og það var kallað í fjölmiðlum, endaði með 
áminningu til forstjóra Grænmetisverslunarinnar. Reglum 
um flokkun var breytt í kjölfarið en baráttunni um boðlegar 
kartöflur var þó hvergi nærri lokið. 

Gerið þvottadaginn 
að hvíldardegi

Segja má að starfið hafi hafist með 
látum því Neytendasamtökin stóðu 
fjórum sinnum í málaferlum fyrstu 15 
árin. Í fyrsta málinu var samtökunum 
stefnt og það strax á upphafsárinu 
1953. Samtökin höfðu látið efnagreina 

þvottefnið Hvile Vask þar sem þau 
töldu staðhæfingar seljanda um 
undraverða virkni þvottaefnisins ekki 
standast. Efnagreiningin leiddi í ljós 
að  þvottaefnið innhélt óvenjumikið 
bleikiefni sem sliti þvottinum fyrr en 
ella. Eftir fréttatilkynningu samtakanna 
lagðist sala á þvottaefninu nærri því af. 
Krafðist innflytjandi þess að tilkynningin 
yrði dregin til baka. Því neituðu samtökin 
og var þeim því stefnt. Málið tapaðist 
fyrir Sjó- og verzlunardómi en vannst 

hins vegar fyrir hæstarétti. Var þetta 
mál mikilvægur prófsteinn á afstöðu 
dómstóla til neytendaverndar.

Rakar margar og linar, stungnar og skornar…

Peysustríðið
Peysustríðið svokallaða vakti mikla athygli í fjölmiðlum en þessi áhugaverða 
barátta var háð árið 1959. Tildrög málsins voru þau að hin mjög svo vinsæla 
peysuskyrta Smart Keston var auglýst sem ítölsk en peysan var í raun 
íslensk, prjónuð í Reykjavík. Allar merkingar á skyrtunni voru enskar og 
því ekkert sem benti til þess að um ítalska framleiðslu væri að ræða. Mikil 
brögð höfðu verið að því á þessum tíma að íslenskar iðnaðarvörur væru 
auðkenndar á villandi hátt og látið að því liggja að þær væru erlendar. Hér 
var þó gengið skrefi lengra og töldu Neytendasamtökin að nú yrði að spyrna 
við fæti. Var kæra því send fyrir sjó- og verzlunarrétt með þeim rökum að 

þessi markaðssetning 
bryti gegn lögum 

um óréttmæta 
verzlunarhætti. 
Komst dómurinn að 

sömu niðurstöðu og 

samtökin.

Í dag hefur dæmið 
snúist við og nú þykir 
eftirsóknarvert að 

auglýsa framleiðslu 
sem íslenska. Fyrir 

tíu árum féll sem 
dæmi úrskurður 
Neytendastofu í máli 

sem varðaði notkun 

á íslenska fánanum. 

Í því máli hafði 
fataframleiðandi látið 

að því liggja að flík 
væri íslensk þegar svo 
var ekki.

Hvenær er smjör gæðasmjör?
Neytendasamtökin kærðu Osta- og smjörsöluna til borgardómara árið 1959. Töldu samtökin að ekki væri heimilt að 
auðkenna allt smjör sem fyrirtækið sendi á almennan markað sem gæðasmjör þó hvergi kæmi fram hvaðan smjörið 
kæmi eða hvort og þá á hvaða forsendum það væri flokkað. Á sama tíma sendu samtökin erindi á viðskiptaráðherra 
og kölluðu eftir reglum um merkingar matvæla sem var mjög ábótavant. Dómur féll á þann veg að vörunafnið 
gæðasmjör var dæmt ólöglegt og framleiðandanum gert að greiða 1000 kr. í sekt.

Vinnum ekki 
fyrir fólk 
sem móðgast

Neytendasamtökin komu þeim 
beinskeyttu skilaboðum til 
félagsmanna sinna árið 1971 að 
þau hefðu ekki hug á að vinna 
fyrir fólk sem móðgast. Orðrétt 
segir í tilkynningu sem birtist í 
Neytendablaðinu:

„Neytendasamtökin taka aðeins 
við kvörtunum frá félagsmönnum. 
Margir ganga í samtökin þegar þeir 
kvarta. Árgjaldið er kr. 300. Á það 
skal sérstaklega bent, að samtökin 
hafa ekki hug á að vinna fyrir 
fólk, sem móðgast, þegar það fær 
e.t.v. ekki fullar bætur í eitt skipti. 
Neytendasamtökin beina þeim 
tilmælum til ósanngjarns fólks, að 
það garfi sjálft í sínum málum.“ 

Til að gefa hugmynd um hvað við er 
átt með þessum orðum endurtökum 
við kveðju konu nokkurrar sem ekki 
fékk þær bætur er hún vildi:

 „Ég sé enga ástæðu til að vera í 
samtökum, sem geta ekki gert meira 
fyrir mig en þetta.“

Á upphafsárunum gáfu Neytendasamtökin út leið-
beiningabæklinga að norrænni fyrirmynd. Bæklingarnir 
seldust vel og voru góð tekjulind fyrir samtökin en þar 
munaði einnig um auglýsingatekjur. Bæklingarnir bera 
tíðarandanum vel vitni eins og sjá má á eftirfarandi 
ráðleggingum sem oftar en ekki var beint til kvenna.

Í bæklingi um heimilisáhöld segir meðal annars:

„Þessi ritlingur ætti að vera góð aðstoð fyrir húsmæður, 
sem vilja velja góð áhöld á meðal hins mikla fjölda af 
lélegum áhöldum, sem á markaðinum eru.“

Einn bæklingur var tileinkaður heimilisstörfum og bar tíðarandanum gott 
vitni og er öllum ráðleggingum beint til kvenna.

Einn bæklingur var sérstaklega 
tileinkaður nælonsokkum en mikið 
hafði borið á kvörtunum kvenna um 
endingarleysi nælonsokka.

„Langar og beittar neglur á tám og 

fingrum, svo og steinhringar, eru í flokki 
verstu óvina fínna nælonsokka.“

 „Hægt er að fá prýðilega karlmanns-
sokka bæði úr nylontrefjum (loðnyloni) 
og krepnyloni. Þeir eru heldur dýrari 
en bómullar- og ullarsokkar, en bæta 
það fljótlega upp með endingunni. 
Og þá sparast ekki lítill tími hjá þeim 
húsmæðrum, sem þurfa ekki að staga í 
sokka húsbóndans!“

Leiðbeiningarbæklingar 
– mikilvæg tekjulind

Offjárfesting íslenskra heimila 
Íslendingum er gjarnan legið á hálsi fyrir að vera eyðslusamir og svo var líka fyrir 
rúmlega sex áratugum. Eftirfarandi texti um sóun og offjárfestingu íslenskra 
heimila eftir Svein Ásgeirsson birtist í bæklingi samtakanna Nýtt og úrelt: 

 „Íslendingar eiga ef  til vill Evrópumet í kaupum á of  stórum saumavélum. 
Hér þýðir ekki að bjóða húsmæðrum nema hinar fullkomnustu saumavélar, segja 
seljendur, og þeir geta fært margt fram því til sönnunar. Saumavélar þurfa að 
geta tekið öll þau listaspor, sem uppfundin hafa verið. Vafalaust er, að milljónir 
liggja til einskis í saumavélum hér á landi – sérstaklega í Reykjavík. Það þarf  
meiri hæfileika, dugnað og áhuga en almennt þekkist, til þess að öll þau ósköp 
af  dýrindis saumavélum séu nýtt þannig, að nokkur hyggindi hafi verið í þeim 
kaupum í heild sinni.”

Aftur til sóknar
Reynir Ármannson tók við stjórnartaumum árið 1976 og gegndi formennsku til 1982. Fjárhagur 
samtakanna hafði staðið tæpt um tíma en með niðurskurðaraðgerðum á árunum 1973 – 1976 

tókst að rétta fjárhaginn við. Reynir fékk það hlutverk, ásamt góðu liðsinni, að snúa samtökunum 

aftur til sóknar. Meðal baráttumála þessa tíma má nefna „mjólkurmálið“ en Mjólkursamsalan hafði 

notast við bilað gerilsneyðingartæki í marga mánuði með þeim afleiðingum að mjólkurgæðin 
minnkuðu stórlega, auk þess sem mjólkin hafði nánast ekkert geymsluþol. Neytendasamtökin 

komu því til leiðar að þáverandi heilbrigðisráðherra skipaði nefnd sem kom með ýmsar mikilvægar 

úrbótatillögur. Mjólkurfræðingafélag Íslands studdi Neytendasamtökin í þessum málarekstri og kom 

sér vel að Jóhannes Gunnarsson mjólkurfræðingur, síðar formaður samtakanna, var orðinn mjög 

virkur í samtökunum. 

Neytendafélög stofnuð víða um land
Í stjórnartíð Reynis Ármannssonar voru stofnuð neytendafélög 
víðs vegar um landið. Þessi þróun hófst með stofnun öflugs félags 
í Borgarnesi í byrjun árs 1978. Á myndinni má sjá Jón Einarsson, 
fulltrúa kaupfélagsstjóra, í ræðustól. Við hlið hans situr Jóhannes, 
þá Reynir og Arndís Kristinsdóttir.

Sama ár var neytendafélag Akraness stofnað, ári síðar á Akureyri 
og í framhaldinu á Húsavík, Egilsstöðum, Seyðisfirði, Neskaupstað, 
Eskifirði, Reyðarfirði, Fáskrúðsfirði og Höfn í Hornafirði. 
Neytendafélög voru stofnuð á Blönduósi og Sauðárkróki snemma 
árs 1980 og 1982 var stofnað neytendafélag á Ísafirði.

Í næsta tölublaði höldum við upprifjuninni áfram enda af nægu að 
taka.

Heiti Neytendasamtakanna er eins gegnsætt 

og hugsast getur. Í þeim eru neytendur sem 

hafa tekið höndum saman. Það gera þeir til að 

efla eigin hag og heildarinnar allrar. „Styrkur í 
krafti fjöldans“ — það eru falleg einkunnarorð.

Þegar vel er að gáð eru þau reyndar mun fleiri 
en félagsmenn sjálfir sem hafa notið góðs 
af atbeina Neytendasamtakanna í tímans 

rás. Nú eru þau orðin 70, árin sem þau hafa 

starfað í þjóðarþágu. Fyrst nutu þau forystu 

frumkvöðulsins Sveins Ásgeirssonar en síðar 
tóku aðrir við stjórnartaumum. Vissulega var það svo að á ýmsu hefur gengið 

í félagsskapnum. Þau átök rek ég ekki hér en bendi neytendum á fróðlega 

samantekt Ragnhildar Guðjónsdóttur, stjórnarmanns um árabil, sem finna 
má á vefsíðu samtakanna.

Þau, sem hafa valist til forystu, hafa ætíð borið hag neytenda fyrir brjósti, 

fólksins í landinu sem á skilið réttlæti og jöfn tækifæri til að láta ljós sitt skína, 

sjálfu sér og öðrum til gagns. Í traustu samfélagi þurfa reglur og lög að vera 

sanngjörn og skýr og ná jafnt yfir alla. Þessu þurfa borgararnir að geta treyst 
en þeir þurfa líka að veita aðhald, þekkja sinn rétt eða vita hvar hans má 

leita. Í þeim efnum gegna Neytendasamtökin mikilvægu hlutverki.

Á merkum tímamótum færi ég stjórn, starfsliði og félögum Neytendasam-

takanna að fornu og nýju heillaóskir. Megi samtökunum áfram farnast vel, 

landi og lýð til heilla.

kveðja
forseta Íslands

Guðna Th. Jóhannessonar 
í tilefni af 70 ára afmæli 

Neytendasamtakanna

Þau Lilja Alfreðsdóttir 
ráðherra neytendamála 
og Ragnar Þór 
Ingólfsson formaður VR 
komu færandi hendi 
á afmælisdaginn og 
tilkynntu að stjórnvöld 
og VR munu styrkja 
gerð skýrslu um 
tryggingamarkaðinn. 

Forseti Íslands, Guðni Th. Jóhannesson, bauð starfsfólki samtakanna, formönnum 
og varaformönnum fyrr og nú, en einnig þeim sem gegnt hafa stjórnarsetu frá árinu 
2018, til móttöku á Bessastöðum á afmælisdaginn 23. mars.

Hér má sjá þrjá formenn ásamt forsetanum. 
Þau Drífu Sigfúsdóttir, Breka Karlsson og Jón Magnússon.

Forsetinn stýrði húrrahrópum.

Hér má sjá allan hópinn fyrir framan Bessastaði.

Öflug samtök neytenda eru mikilvæg sérhverju nútímasam-
félagi fyrir það aðhald sem þau veita á frjálsum markaði. 
Frelsið er ekki sjálfgefið og án aðhalds fær það ekki þrifist. 

Í fámennu samfélagi er sú hætta jafnan fyrir hendi að frelsi til 
verslunar og viðskipta sé misnotað. Neytendasamtökin hafa 
ítrekað sannað sig sem einn öflugasti málsvari neytenda hér 
á landi. 

Með aðhaldshlutverki sínu beina Neytendasamtökin ekki 

einungis athygli að þeim sem misfara með frelsið. Starfsemin 
styrkir ekki síður þá sem vanda sinn rekstur og sýna sam-
félagslega ábyrgð.   

Á þessum tímamótum hljótum við að lofa framsýni og fram-
farahug brautryðjendanna, þeirra Sveins Ásgeirssonar hag-
fræðings, Jónínu Guðmundsdóttur, formanns Húsmæðra-

félags Reykjavíkur, og Jóhanns Sæmundssonar, háskóla-
prófessors. Þau eru í hópi þess fólks sem færði Ísland inn í 
nútímann og lagði drög að því samfélagi sem við nú þekkjum.  

Fyrir hönd Alþýðusambands Íslands sendi ég Neytendasam-
tökunum hamingjuóskir í tilefni 70 ára afmælisins. Megi sam-
tökin dafna og fá um ókomna tíð haldið uppi þjóðþrifastarfi 
sínu.  

Í 70 ár hafa Neytendasamtökin unnið einarðlega í þágu neyt-
enda á Íslandi. Fjölmargt hefur breyst á þessum tíma og hafa 

Neytendasamtökin gegnt mikilvægu hlutverki sem áhrifaafl 
í þágu bættrar neytendaverndar. Ég vil nýta þetta tækifæri 
og óska Neytendasamtökunum innilega til hamingju með 
stórafmælið. 

Það er brýnt að við stöndum saman vaktina í neytendamálum. 
Neytendamál eru sígilt viðfangsefni og alltaf er rými til að 
gera betur. Á kjörtímabilinu gerum við ráð fyrir metnaðar-
fullum umbótum á sviði neytendaverndar. Í menningar- og 

viðskiptaráðuneytinu stendur nú yfir vinna við heildar-
endurskoðun á stofnanaumgjörð og nokkrum af mikilvægustu 
lagabálkum á sviði neytendaverndar. 

Markmiðum um umbætur í neytendavernd verður ekki náð 

nema með náinni og góðri samvinnu stjórnvalda og Neyt-

endasamtakanna. Það er mín von að Neytendasamtökin 

haldi áfram að vera það frumkvæðisafl í neytendamálum 
sem samtökin hafa verið og haldi atvinnurekendum og 

stjórnvöldum við efnið.

Kristján Þórður Snæbjarnarson 

Forseti Alþýðusambands 
Íslands 

Lilja Alfreðsdóttir

Menningar-, viðskipta-, og 
ferðamálaráðherra

AFMÆLISKVEÐJA

FRÁ RÁÐHERRA

KVEÐJA FRÁ 

ALÞÝÐUSAMBANDI 

ÍSLANDS 

 



12

Hvað er melatónín?
Melatónín er hormón sem líkaminn myndar 
og stýrist af birtustigi. Yfir daginn er lítið af 
melatónín í líkamanum en þegar dimmir eykst 
magnið, og það eykur syfju. Það er því algengt 
að fólk sem glímir við svefnvanda taki melatónín. 

Rannsókn sem bandarísku samtökin Sleep 
Foundation gerðu í fyrra sýndi að yfir helmingur 
aðspurðra tók melatónín að jafnaði. Melatónín 
er hins vegar ekki lausn við alvarlegum 
svefnvandamálum að sögn Erlu Björnsdóttur, 
sérfræðings í svefnheilsu. 
 

Áhrifin lítið rannsökuð 
Í samtali við Neytendablaðið segir Erla að eftir miðjan aldur dragi venjulega 
úr framleiðslu á melatóníni. „Við sjáum það til dæmis að þegar konur fara á 
breytingaskeiðið getur framleiðsla melatóníns minnkað. Melatónín hefur því 
verið vinsælt sem einhvers konar svefnmeðal víða um heim en það er aftur á 
móti lítið rannsakað.“ Erla segir rannsóknir benda til þess að notkun melatóníns 

sé skaðlaus í stuttan tíma en skammtastærðir skipti máli. 

Áhrif á svefngæði lítil 
Að sögn Erlu virðast áhrif melatóníns lítil hvað varðar svefngæði. Efnið 

henti mögulegar betur þeim hópi einstaklinga sem þurfa að leiðrétta 
dægurtakt sinn, svo sem þegar fólk ferðast yfir mörg tímabelti. Hún ráðleggur 
þeim sem glíma við svefnvandamál að byrja á því að skoða svefnvenjur sínar og 
lífsstílsþætti, svo sem mataræði, hreyfingu, streitu og neyslu koffíns, áfengis 
og níkótíns. „Það er yfirleitt best að skoða þessa þætti og gera breytingar 
þar, því þannig náum við árangri til lengri tíma.“ Erla segir melatónín ekki 

vera fæðubótarefni sem allir ættu að nota, svo sem þeir sem haldnir eru 
þunglyndi. Þá sé rétt að hafa í huga að lyf bæla ákveðin einkenni en 

uppræta ekki vandann. Erla segir skiljanlegt að fólk leiti að lausn í 
pilluformi enda sé melatónín auglýst þannig en að hennar mati 

ætti melatónín að vera flokkað sem lyf sem ávísað er af lækni. 

Fæðubótarefni sem inniheldur 1 mgr af melatónín 
eða minna er mjög vægt og ætti að vera skaðlaust. 
Vandamálið með melatónín í lausasölu er hins vegar að 
þar sem það er ekki flokkað sem lyf er ekkert eftirlit 
með magninu. Rannsóknir í Bandaríkjunum sýna að það 

getur munað allt að 400% á því 
hversu mikið af melatónín 
er raunverulega í lyfinu 
miðað við það sem sagt er 
á umbúðunum.

Fæðubótarefnið melatónín 
í vægasta styrk er nú selt í 
lausaölu en þar til á síðasta 
ári var það flokkað sem lyf. 
Reglur hafa verið ólíkar milli 
landa, sem gerði að verkum 
að fólk sem keypti 
til dæmis melatónín í 
lausasölu í Bandaríkjunum 
var hálfpartinn að smygla 
því til landsins. 

Melatónín 
– vinsælt við svefnvanda en lítið rannsakað

Í ár eru 70 ár frá að því hópur fólks, 
undir forystu Sveins Ásgeirssonar, 
Jóhanns Sæmundssonar og Jónínu 
Guðmundsdóttur, stóð að stofnfundi 
Neytendasamtakanna í Tjarnarcafé 
við Vonarstræti í Reykjavík. Sveinn var 
á fundinum kjörinn formaður og bar 
hitann og þungann af starfsemi hinna 
nýju samtaka fyrstu fimmtán árin, en 
þar var tekið á margvíslegum málum. 

Líklega var 18. aldar maðurinn Skúli 
Magnússon fógeti þó fyrsti baráttu-
maðurinn fyrir bættum neytendarétti 
á Íslandi. „Mældu rétt, strákur!”, á 
danski einokunarkaupmaðurinn að 

hafa fyrirskipað búðardrengnum Skúla, 
en átti við að hann skyldi mæla rangt 
svo hallaði á kaupandann. Þetta særði 
réttlætiskennd Skúla svo mjög að þegar 
hann varð fógeti barðist hann fyrir 
neytendavernd. Hann lét brjóta upp 
skemmur kaupmanna og kasta 1000 
tunnum af skemmdu mjöli í sjóinn. 
Kaupmennirnir voru síðar dæmdir í svo 
miklar sektir að sjóðurinn sem þær 
mynduðu, mjölbótarsjóðurinn, varð mikil 
stoð og stólpi framþróunar íslensks 
landbúnaðar í áratugi, auk þess að kosta 
byggingu Menntaskólans í Reykjavík. 

Frá upphafi hafa Neytendasamtökin 
barist fyrir rétti neytenda. 
Fyrsta verkefni samtakanna 

var að vinna að „bættri tilhögun 
á afgreiðslutíma sölubúða og 
opinberra stofnana…“ í samstarfi 
við Samband smásöluverzlana og 
Verzlunarmannafélag Reykjavíkur. 
Samhliða var hafin útgáfa málgagns, 
Neytendablaðsins, „…til að berjast 
fyrir sjónarmiðum neytendanna 
almennt og vekja þá til meðvitundar 
um rétt sinn,“ eins og segir í fyrsta 
tölublaði blaðsins. Síðan bættist 
við barátta fyrir innleiðingu 

mölunardagsetninga á kaffi á sjötta 
áratugnum, leiðbeiningabæklingar 
samtakanna um hina ýmsu kima 
neytendaréttar á sjöunda áratugnum, 
fyrsta kartöflumálið á þeim áttunda, og 
svo baráttan gegn smálánum og Vaxta-
málið nú á síðustu árum.

Samfélagið og neyslan hafa tekið 
stórkostlegum breytingum frá því að 
Neytendasamtökin voru stofnuð og 

málefni neytenda hafa því einnig færst 
inn á nýjar brautir. Hin nýja barátta um 
réttindi og tækifæri neytenda á sér 
meðal annars stað í stafrænum heimi 

þar sem gögn um einkamál neytenda 
ganga kaupum og sölum og brotamenn 

sjá tækifæri til að „mæla rétt“. Þá fela 
mikilvæg græn umskipti einnig í sér 
áskoranir fyrir ábyrga neytendur, til 

dæmis þegar óábyrgir stjórnendur 
fyrirtækja beita grænþvotti til að villa 
um fyrir okkur, eða þegar reglur eru ekki 
til staðar í deilihagkerfinu. 

Þó að neysla hafi aldrei verið auðveldari 
en í dag má segja að það sé  að sama 
skapi flóknara nú en nokkru sinni fyrr 
að vera neytandi. Það er vandratað 
í neytendafrumskógi dagsins í dag 

og oft er erfitt er að sjá í gegnum 
blekkingarvaðalinn. Hrein og bein 
svikastarfsemi þrífst í skjóli góðrar 
trúar neytenda. Maðkað mjöl leynist 
víða og óvíst hvar Skúla fógeta bæri 
niður í neytendabaráttunni væri 
hann uppi í dag. En gera má ráð 
fyrir því að hann legðist á sveif með 
Neytendasamtökunum í baráttunni 

fyrir fleiri tækifærum, betri rétti og 
sanngjarnari kjörum, neytendum til 
handa. Það hafa Neytendasamtökin gert 
í sjö áratugi og megi þau halda því áfram 
um ókomna tíð.  

 

Neytendasamtökin
fyrir þig í 70 ár

Breki Karlsson

FRÁ 
FORMANNI

Staldraðu við

Það er algengt klækjabragð svikahrappa að reka á 
eftir fólki og bera við tímapressu. Slíkt ætti alltaf 
að vekja grunsemdir. Því er til dæmis hótað að 
sending verði endursend, eða áskrift falli niður, 

verði tiltekin upphæð ekki greidd undir eins. Það 
er afar ólíklegt að fyrirtæki hóti viðskiptavinum 
sínum með þessum hætti. Ef verið er að reka á 
eftir þér skaltu alltaf staldra við og skoða málið 
betur.

Fjárfestasvik

Það er mjög ósennilegt að stórgóð viðskipta-
tækifæri leynist á Facebook eða Instagram en 
auglýsingar um skjótfenginn gróða geta þó verið 
mjög trúverðugar. Nafntogaðir einstaklingar eru 

Ekki smella á hlekki

Mikið er um svikatölvupósta og SMS-skilaboð 
sem send eru í nafni þekktra fyrirtækja. Þetta 
geta verið tilkynningar um póstsendingu eða 

endurnýjun áskriftar, svo sem hjá Netflix. 
Aldrei ætti að smella á hlekki sem fylgja slíkum 
skilaboðum. Þeir leiða inn á vefsíður sem hafa 
verið settar upp í þeim eina tilgangi að blekkja og 
svíkja. Síðurnar líta út eins og um raunverulegt 
fyrirtæki sé að ræða en ef grannt er skoðað 
sést að vefslóðin sjálf er ekki rétt. Öruggast 
er að fara beint á vefsíður fyrirtækja með því 
að slá inn lénið – til dæmis www.posturinn.is 
– skrá sig inn og greiða gjaldið, nú eða hringja í 
fyrirtækið og spyrjast fyrir. Ef tilkynningin berst 
með tölvupósti má oft þekkja svikapósta á því að 
netfangið lítur furðulega út. 

Góð ráð 
gegn netglæpum

Netsvik eru mun algengari 
en fólk grunar. Langstærsti 
hópurinn sem verður fyrir tjóni 
af völdum netglæpa er fólk 67 
ára og eldri. Hafa ber í huga að 
svikahrapparnir finna sífellt upp 
nýjar aðferðir. Því skyldi alltaf 
hafa varann á í samskiptum á 
netinu, sér í lagi ef verið er að 
deila persónuupplýsingum eða 
millifæra pening. 

jafnvel sagðir mæla með frábærum viðskipta-
tækifærum, svo sem kaupum á rafmynt eða 
hlutabréfum, sem síðan er enginn fótur fyrir. Ein 
ástæða þess hversu margir falla í þessa gryfju 
er að fólk treystir því að glæpamenn komist ekki 
upp með að auglýsa á miðlum eins og Facebook. 
En þannig er það nú samt. 
Gylliboðin geta einnig borist í tölvupósti, 
skilaboðum og með símtali, og oft er hart lagt 
að fólki að taka þátt. Jafnvel eru dæmi um að 
svikarar – sem gefa sig út fyrir að vera ráðgjafar 
– fái fólk til að opna á fjaraðgang inn í tölvuna sína 
og inn í heimabanka. Svikarinn er þar með kominn 
með stjórn á tölvunni og hafa háar upphæðir 
tapast með þessum hætti.

Ástar- og vináttusvindl

Fólk sem verður fyrir barðinu á þessari tegund 
netglæpa hefur oft samþykkt vinabeiðni á sam-
félagsmiðlum eða stefnumótasíðum. Samskiptin 
geta einnig hafist með tölvupóstasamskiptum. 
Svikin ganga út á að misnota góðmennsku fólks 
og hafa af því pening Nýi „vinurinn“ gefur sér 
gjarnan góðan tíma til að byggja upp traust og 
sýnir ríka umhyggju og áhuga. Það kemur þó að 
því fyrr en síðar að vinurinn lendir í hremmingum 
og þarf nauðsynlega á fjárhagsaðstoð að halda. 
Það gæti verið vegna flugmiða, læknismeðferðar, 
námsláns eða varnings sem er fastur í tolli. Ein 

greiðsla dugar aldrei og dæmi eru um að fólk hafi 
tapað háum upphæðum, jafnvel aleigunni, áður 
en það áttar sig á svikavefnum. Ef einhver á 
netinu biður þig um fjárhagsaðstoð eða persónu-
upplýsingar skaltu bera málið undir einhvern sem 
þú treystir og er vel að sér í tæknimálum. 

Svikaskilaboð á Messenger

Mörg dæmi eru um að svikarar taki yfir aðgang 
fólks á samfélagsmiðlum, til dæmis á Messenger. 
Skilaboðin virðast þá koma frá fjölskyldumeðlimi 
eða raunverulegum vini en í rauninni er þarna 
svikari á ferð. Þú gætir til dæmis fengið skilaboð 
um að þú hafir unnið í leik og þurfir að gefa upp 
símanúmerið þitt til að fá vinninginn afhentan. 
Í framhaldinu færðu kóða sendan í SMS-
skilaboðum sem „vinurinn“ biður þig að senda sér. 
Aldrei ætti að áframsenda kóða og almennt er 
góð regla að smella aldrei á grunsamlega hlekki 

sem birtast í SMS-skilaboðum, tölvupóstum 
eða Messenger. Ef skilaboð eru hið minnsta 
grunsamleg er best að taka upp símann og 

hringja í viðkomandi. 

Tölvupóst- eða fyrirmælasvindl

Fyrirmælasvik beinast helst að fyrirtækjum 
og félagasamtökum. Starfsmaður fær sendan 
tölvupóst frá yfirmanni og er beðinn um að 
millifæra ákveðna upphæð sem allra fyrst. Hér 
er þó á ferðinni glæpamaður sem hefur brotist 
inn í tölvukerfið og sendir út falska tölvupósta í 
nafni yfirmanns. Svikin eru mjög vel útfærð og 
erfitt að sjá í gegnum þau. Besta vörnin er að 
hringja í þann sem biður um millifærsluna og fá 
staðfestingu því í svona tilfellum eru tölvupóstar 
ekki öruggir. 

Ef þú lendir 
í netsvikum skaltu 

tafarlaust hafa 
samband við 
bankann þinn 

og óska 
eftir hjálp.

Ef smellt er á auglýsinguna opnast 
vefsíða á slóðinni www.topmobility-
dk.com. Síðan lítur vel út, allur texti 
er á dönsku, vel orðaður og útlitið 
ekki frábrugðið hverri annarri danskri 
sölusíðu. Nema jú – þetta er svikasíða 
sem er aðeins í loftinu í tíu daga. Á 
þessum stutta tíma fellur fjöldi fólks í 
gryfjuna. 

Fagmennskan í fyrrirrúmi

Annette Høyrup er yfirlögfræðingur 
hjá dönsku neytendasamtökunum 
Forbrugerrådet Tænk. Hún segir 
bæði auglýsinguna og vefsíðuna sem 
opnast þegar smellt er á auglýsinguna 
vera mjög fagmannlega gerðar og 
trúverðugar. Það sé því afar erfitt að 
sjá í gegnum svikin en almennt sé 
ráðlagt að hafa varann á ef tilboðið 
virkar of gott til að vera satt og eins ef 

seljandi er óþekktur. 

Svo fagmannlega var að verki staðið 
að vefslóðin fyrir verslunina líkist 

mjög vefslóð þekkts fyrirtækis  í 
Bandaríkjunum. Falska slóðin var 
www.topmobility-dk.com en slóð 
fyrirtækisins sem verið var að stæla er 
www.topmobility.com. 
Eitt einkenni svika af þessu tagi er að 
vefslóðir hjá fölsku sölusíðunum eru 
keimlíkar þekktum og viðurkenndum 
verslunum. Í þessu tilfelli er það 
ákveðin vísbending að slóðin endar á 

„com“ en ekki „dk“ eins og væri tilfellið 
ef vefsíðan væri dönsk, nú eða „is“ ef 
sölusíðan væri íslensk. 

Síðan uppi í tíu daga

Meðvitaður um svikin ákvað 
blaðamaður Tænk að kaupa 
rafskutlu til að sjá nákvæmlega 
hvernig viðskiptin færu fram. Eftir 
að kreditkortið hafði verið staðfest 

Fals á 
Facebook

Í danska neytendablaðinu Tænk 
mátti finna mjög áhugaverða 
frásögn af útsmoginni aðferð 
svikahrappa sem beindist ekki 
síst að eldri borgurum. Um er 
ræða svikasölusíðu sem auglýst 
var á Facebook. 

Auglýsingin sýnir myndband af 
hressum eldri borgurum sem 
keyra um á lítilli rafmagnsskutlu 
með sæti. Skutlan virkar 
meðfærileg og létt og auðvelt 
að smella henni saman. Hún 
kostar 299 danskar krónur eða 
6.000 kr., sem er gjafverð. 

Margir telja að fyrirtækjum 
sem auglýsa á Facebook sé 
treystandi því þar hljóti jú 
að vera eitthvert eftirlit. 
Svo er þó aldeilis ekki. 

með þar til viðurkenndum aðferðum 
var blaðamanninum beint á nýja síðu 
þar sem boðið var upp á tryggingu 
að upphæð 700 danskar krónur eða 
14.000 kr. íslenskar. Tryggingin var 
afþökkuð en það dugði ekki til því 
upphæðin var skuldfærð af kortinu. Í 
samtali við Danske bank, einn stærsta 
bankann í Danmörku, kom í ljós að 
þetta er vel þekkt, þ.e. að sú upphæð 
sem skuldfærð er sé hærri en sú sem 
neytandinn hefur samþykkt. Slíkt er 
þó að sjálfsögðu ekki heimilt og getur 
neytandi farið fram á endurgreiðslu ef 

svo er.

Nokkrum dögum eftir kaupin var 

vefsíðan horfin af sjónarsviðinu og 
afhending á skutlunni fór aldrei fram. 
Í ljós kom að síðan hafði aðeins verið 
í loftinu í tíu daga. Neytendur í öðrum 

löndum fóru ekki varhluta af svindlinu 

því þessi sama svikasíða var einnig 
gerð á sænsku, frönsku, ítölsku og 
hollensku.  Það liggur því mikil vinna og 
einbeittur ásetningur að baki svikasíðu 

sem þessari. 

Hvernig er hægt að forðast svika-
sölusíður?

Hér er um að ræða mjög fáguð svik sem 
erfitt getur verið að sjá í gegnum. Það 
er alltaf einfalt fyrsta ráð að „gúggla“ 
seljanda og sjá hvað kemur upp en í 
þessu tilfelli er verið að nota nafn á 
fyrirtæki sem er til og er treystandi. 
Það flækir vissulega málið. Ein leið er 
að skoða síður eins og Scamadvisor 
en þar má sjá að slóðin topmobility.
com fær mjög hátt mat á „trausti“ en 
topmobility-dk.com lágt mat. Við mat 
á trausti er meðal annars horft til þess 
hversu lengi sölusíða hefur verið uppi 
(því lengur því betri einkunn). Ef slóðin 

á hollensku síðunni (topmobility-nl.
com) er slegin inn á Scamadvisor 
kemur í ljós að síðan hefur verið 
skilgreind sem svikasíða af hollensku 
lögreglunni. Á trustpilot.com er hægt að 
sjá hvað aðrir neytendur hafa að segja 
um tilteknar sölusíður og þar má sjá að 
topmobility í Bandaríkjunum fær mjög 
góðar umsagnir á meðan neytendur 

vara við fyrrnefndum svikasíðum.

Netsvik hafa aukist með ári hverju 
og sífellt spretta upp nýjar aðferðir 
sem erfitt er að sjá við. Á þessi þróun 
við á heimsvísu. Enginn er óhultur en 
sá hópur sem hefur tapað hæstum 
fjárhæðum er fólk yfir sextugu. Ef 
minnsti grunur vaknar um svik er rétt 
að staldra við, skoða málið betur og 

kalla eftir aðstoð. 

rafapress/Depositphoto.com Tænk

endingu til að endurgreiða seinni bókunina. 

Í öðru sambærilegu máli hafði erlendur ferðamaður 
bókað bílaleigubifreið hér á landi. Þetta var um 
mitt sumar og veðrið lék við landann. Fluginu hafði 
seinkað eilítið og þegar ferðamaðurinn kom loks að 
bílaleigunni hafði henni verið lokað snemma þann 
daginn – mögulega vegna veðurblíðunnar. Hann tók 
mynd af auglýsingu um opnunartíma bílaleigunnar 
sem sýndi að hún hefði átt að vera opin. Morguninn 
eftir mætti ferðalangurinn á bílaleiguna og útskýrði 
fyrir starfsmanni að hann hefði mætt eilítið of seint 
deginum áður en að skrifstofunni hefði greinilega 
verið lokað fyrr en venjulega. Bílaleigan taldi þá 
staðreynd litlu skipta og tilkynnti að enga bifreið væri 
að fá. Þrátt fyrir milligöngutilraunir ECC kom umrædd 
bílaleiga hvorki til móts við neytandann með því að 
útvega honum aðra bifreið – enda allar í útleigu – né 
endurgreiddi honum leigugjaldið. 

Að mati Neytendasamtakanna eru þessir viðskipta-
hættir ósanngjarnir í garð neytenda. Í fyrra málinu 
hafði bílaleigan sambærilega bifreið til umráða og 
hefði hæglega getað afhent hana án beitingar á 
skilmálanum og í síðara dæminu hafði bílaleigan 
þegar leigt bifreiðina út „aftur“ og hefði þar með 
að mati samtakanna með réttu átt að endurgreiða 
neytandanum. 

Það skal tekið fram að í tilfelli íslensku bílaleigunnar 
var um að ræða fyrirtækið CC Bílaleigu ehf., sem 
hefur ítrekað tapað kærumálum fyrir kærunefnd 
vöru- og þjónustukaupa og neitað að fara eftir 
úrskurðum. Almennt virðast íslenskar bílaleigur ekki 
stunda þessa viðskiptahætti en samtökin fylgjast 
grannt með þróun mála.

Lesendur kannast hugsanlega við svo kallaða 
mætingaskyldu hjá sumum flugfélögum, sem 
stundum er kölluð no-show. Þetta þýðir í grófum 
dráttum að ef farþegi notar bókun sína ekki í „réttri 
röð“ falla aðrir leggir hennar sjálfkrafa niður. Farþegi 
fær því ekki nýta flug sem hann hefur þó greitt fyrir.

Bílaleigur eru einnig margar hverjar með no-show 
skilmála. Þá áskilja bílaleigur sér rétt til þess að leigja 
bifreiðina til annars aðila, sé ekki mætt á réttum tíma, 
og neita jafnframt endurgreiðslu. Þessir viðskiptahættir 
koma neytendum í opna skjöldu enda lúslesa fæstir 
skilmálana fyrir bókun. Þá virðist engin tilkynning 
berast neytendum um fyrirhugaðar aðgerðir.  

Neytendasamtökin telja þessa skilmála oft og tíðum 
óeðlilega og jafnframt ósanngjarna. Eru samtökin 
þeirrar skoðunar að það ætti ekki að reynast 
bílaleigum íþyngjandi að „leyfa“ bifreið sem þegar 
hefur verið bókuð og greitt fyrir að standa eilítið 
lengur á stæði en ella. 

Nýverið barst samtökunum mál frá neytanda sem 
hafði bókað bifreið á leigu á Spáni. Flugi hans 
seinkaði um nokkrar klukkustundir og við komu 
hafði bílaleigunni verið lokað. Þegar neytandinn 
mætti  á bílaleiguna morguninn eftir var honum 
tilkynnt að bifreiðin stæði ekki lengur til boða með 
vísan til no-show skilmála. Var honum þó boðin 
„önnur“ bifreið gegn álíka gjaldi. Neytandinn taldi 
það ekki mikið tiltökumál enda hlyti upphaflegt 
leiguverð að vera endurgreitt. Síðar kom aftur á 
móti í ljós að svo var ekki og hafði neytandinn greitt 
fullt verð fyrir báðar bókanirnar. Bein samskipti við 
bílaleiguna skiluðu litlu og leitaði hann því til Evrópsku 
neytendaaðstoðarinnar (ECC) og fékkst bílaleigan að 

Neytandi mætir of seint til 
að ná í bílaleigubíl. Bílaleigan 
hefur leigt öðrum bílinn en 
rukkar neytandann þó um 
fullt gjald. Stenst svona 
lagað?

Mætingarskylda 
á bílaleigum

iStock.com
/HearttoHeart0225

Silíkonbökunarform 
undir smásjánni

Rannsóknin fór þannig fram að etanólblanda 
var látin liggja í formunum í átta klukkutíma, 
í 100 gráðu hita. Efnablandan virkar eins og 
um væri að ræða deig með feiti eða mjólk. 
Var rannsóknin gerð þrisvar sinnum fyrir hvert 
form.  

Skoðað var hvort og hversu mikið af kemískum 
efnum losnuðu, eða láku, úr formunum eftir 
hvert skipti. Ef meira af efnum lak út í þriðju 
tilraun var það vísbending um að silíkonið væri 
ekki stöðugt. Einnig var leitað að efnum sem 
ekki er heimilt að nota í matarílát. 

Verstu útkomuna fengu form frá Amazon 
(Amazon Basics) en þau fengu falleinkunn á 
öllum sviðum; of mikið magn efna lak út og 
lekinn var verri við þriðju tilraun en þá fyrstu. 
Blaðamenn Råd och Rön reyndu að ná tali af 
talsmanni Amazon í Svíþjóð en án árangurs. 
Aliexpress Donut bökunarform fengu líka 
slæma útreið sem og Ionegg (fæst á Amazon), 
Tupperware og Wish. Bestu einkunn fengu form 
frá Ikea og Silikomart sem stóðust öll prófin. 

Samkvæmt Råd och Rön er engin 
tegund beinlínis hættuleg út frá 
heilsufarssjónarmiðum. Hins vegar sýnir 
rannsóknin að það er hægt að framleiða 
silíkonform án þess að skaðleg efni leki 
út í matinn. Er fólki ráðlagt að sneiða hjá 
formunum sem fá verstu einkunn og að nota 
ekki silíkonform á hverjum degi. Þar sem flest 
formin losa mest af efnum við fyrstu notkun 
geti einnig verið ráð að skella í einfalt deig, 
baka og henda svo bakstrinum. 

Silíkonbökunarform eru vinsæl, enda meðfærileg og þola mjög vel háan hita. 
Sænsku neytendasamtökin Råd och Rön gerðu gæðakönnun á muffinsformum 
úr silíkoni og leiddi hún í ljós að margar tegundir leka kemískum efnum. 

iStock.com
/zhuzhu

Svanurinn vel þekktur

Elva Rakel Jónsdóttir, framkvæmdastjóri Svans-
ins á Íslandi, segir í samtali við Neytendablaðið 
að það sé margt bæði áhugavert og jákvætt 
í rannsókninni: „Það er sérstaklega ánægju-
legt hvað þekking Íslendinga á norræna 
umhverfismerkinu Svaninum er orðin mikil. Hún 
er nú svipuð því sem gerist á Norðurlöndunum en 
lengi vel var þekkingin minnst hér.“ Elva segir að 
það komi hins vegar á óvart að íslenskir neytendur 
þekkja aðeins betur til Evrópublómsins, sem er 
opinbert umhverfismerki Evrópusambandsins, 
en aðrar Norðurlandaþjóðir. „Við getum í raun 
ekki útskýrt hvað er gangi þar.“ Þekking Íslend-

inga er hins vegar marktækt minni á Fair trade 
merkingum og á merkingum fyrir lífræna fram-
leiðslu.

Ekkert þol fyrir grænþvotti

Íslenskir neytendur virðast hafa mjög lítið þol 
fyrir grænþvotti. Tæplega sjö af tíu telja að 
fyrirtæki ýki oft hversu umhverfisvænar vörur 
þeirra eru. „Samkvæmt þessu treysta neytendur 
ekki órökstuddum yfirlýsingum fyrirtækja“, 
segir Elva. „Þetta er líka vísbending um að neyt-
endur séu farnir að treysta vottunum eins 
og Svaninum og geri kröfur um að fyrirtæki 
sem skreyta sig með umhverfisfjöðrum geti 
sannreynt fullyrðingarnar.“ 

Annað hvert ár er gerð stór norræn rannsókn þar sem þekking og 
viðhorf neytenda til umhverfismerkinga og sjálfbærni er metin. 
Niðurstöður síðustu rannsóknar sýna meðal annars að þekking 
neytenda fer vaxandi.

S
VANSMERKIÐ

Umhverfismerkt

1234 5678

Hvað vitum við um sjálfbærni?
- töluvert ef marka má nýja rannsókn

iStock.com
/VectorMine

Helstu áskoranir

Þegar þátttakendur eru beðnir að nefna helstu 
áskoranir í umhverfismálum nefna flestir Íslend-
ingar loftslagsbreytingar, því næst plastmengun 
og þá mengun í lofti, láði og legi. Þættir eins og 
líffræðilegur fjölbreytileiki, offjölgun mannkyns 
og ofnýting náttúrauðlinda eru hins vegar ekki 
jafn ofarlega á blaði. 

Skref til að minnka umhverfissporið
Ein spurningin snýr að því hvað fólk geri sjálft til 
að minnka umhverfisfótspor sitt. Langvinsæl-
asta aðgerðin er flokkun á úrgangi og á það 
við um öll Norðurlöndin. Nokkuð hátt hlutfall 
Íslendinga nefnir einnig skil á fötum í fatasöfnun 
og að þeir forðist kaup á einnota vörum, kaupi 
ekki óþarfa, forðist óþarfa umbúðir og reyni að 
sporna gegn matarsóun. Heldur færri segjast 
nota umhverfisvæna samgöngumáta og er þar átt 
við göngu, hjólreiðar og almenningssamgöngur. 
Hlutfallslega fáir Íslendingar segjast spara raf-
magn og kyndingu á heimilum, sem kemur kannski 
ekki á óvart, og einnig nefna fáir minni neyslu á 

rauðu kjöti sem lið í umhverfisvænni lífsstíl.

Nægjusemi og fataneysla

Íslendingar losa sig við 7–8.000 tonn af fötum og 
skóm á hverju ári sem gera að meðaltali 20 kíló á 
mann. Þótt það sé jákvætt að föt skili sér frekar 
í söfnun en í urðun er sjálfbærasta aðgerðin þó 
fólgin í því að kaupa minna og nýta betur. Það 
vekur því athygli hversu margir nefna það skref 
að deila fötum, eða gefa þau í fatasöfnun, sem 
aðgerð til að minnka umhverfisfótspor.

„Nægjusemi er skilgreind sem daglegar venjur 
sem leiða til minni eftirspurnar eftir orku, 

auðlindum, landgæðum og vatni.“

Katla Eiríksdóttir skrifaði lokaverkefni sitt í 

umhverfisstjórnunarfræðum um viðhorf ungra 
kvenna á Íslandi til fatakaupa út frá hugtakinu 
nægjusemi. Á heimsvísu kaupa neytendur 80 
milljarða nýrra klæða á ári hverju, sem þýðir 
að það er nær endalaus straumur af nýjum 
fötum inn í kerfið. Hér er því um verðugt 
rannsóknarefni að ræða. Spurð um helstu 
niðurstöður segir Katla að þrjú mismunandi 
viðhorf hafi verið ríkjandi á meðal þátttakenda 
hvað varðar nægjusemi og fataneyslu. Fyrst má 
nefna það viðhorf að forsendan fyrir nægjusemi 
sé að fötin þurfi að vera vönduð og dýr, með 
öðrum orðum að hraðtíska og nægjusemi fari 

ekki saman. Viðhorf tvö einkenndist af því að 
konum fannst þær fastar í ákveðnum vítahring 
þar sem ódýr föt gerðu það að verkum að þær 
ættu erfitt með að standast freistinguna. Þriðja 
viðhorfið snerist síðan um að nægjusemi væri 
ákveðið hugarástand sem næði til fleiri þátta 
en bara fataneyslu. Niðurstöðurnar sýndu 
einnig að flestir þátttakendur voru sammála 
um að mikilvægasta tól stjórnvalda í þessum 
málum væri aukin fræðsla um umhverfisáhrif 
fataneyslunnar.

Fastar í vítahring fataneyslu

„Það kom mér á óvart að allir þátttakendur 
áttuðu sig á umhverfis- og samfélagsvandanum 
sem fylgir því að kaupa ódýr föt. Þrátt fyrir það 
tilheyrðu margir viðhorfi tvö, þ.e. að vera fastir 
í vítahring fataneyslu. Það gefur því augaleið að 
fræðsla í þessum málum er ekki nóg. Það gæti 
þurft róttækari inngrip. Annað sem kom á óvart 
er að flestir voru sammála því að nægjusemi 
fælist ekki í að gefa föt til góðgerðarstarfa, 
sem er áhugavert miðað við fjöldann sem fer í 
gegnum t.d. Rauða Krossinn hér á landi.“

Neytendur ekki hlynntir inngripi

Katla skoðaði meðal annars hvort neytendum 
hugnaðist inngrip hins opinbera til að sporna 
gegn fatasóun. Í ljós kom að aðgerðir sem 
ganga út á mikil inngrip stjórnvalda mæltust 
ekki vel fyrir. Dæmi um slíkt væri að stjórnvöld 
myndu setja þak á það hversu margar flíkur 
einstaklingur mætti kaupa, eða hreinlega 
bann við kaupum á nýjum fötum. Sú aðgerð 
sem flestir tóku undir – og gæti flokkast sem 
mikið inngrip stjórnvalda – var þess efnis að 
setja ætti hærri skatt á föt sem eru framleidd á 
ósjálfbæran hátt og við slæmar aðstæður. Katla 
segir það ekki koma á óvart að þátttakendum 
hugnist betur „veikari aðgerðir“, svo sem 
aukin fræðsla eða jafnvel styrkir til þeirra sem 
framleiða föt á sjálfbæran hátt hér á landi. Hún 
segir að niðurstöðurnar mætti nýta til að sýna 
fram á mikilvægi þess að skoða aðrar aðferðir 
en fræðslu þegar kemur að fataneyslu og 
nægjusemi því það er ennþá munur á þekkingu 
og hegðun neytenda (e. knowledge behaviour 
gap). „Með öðrum orðum, við virðumst almennt 
upplýst um vandann sem fylgir fatasóun og 
vitum að nægjusemi er mikilvæg en það nægir 
ekki til þess að við breytum um hegðun,“ segir 
Katla að lokum.

20% aðspurðra 

segja stjórnvöld 

og fyrirtæki 

ekki gera nóg í 

umhverfismálum.

60% norrænna 

neytenda leita að 

Svaninum þegar þeir 

velja á milli vara.

Elva Rakel Jónsdóttir

Katla Eiríksdóttir

PFAS-efni 
eru skaðleg 
en samt leyfð í neysluvörum

Pönnur, stígvél, snyrtivörur, húðkrem, 
útifatnaður, viðarvörn, húsgögn 
matvælaumbúðir, skíðavax og 
tannþráður. Allt eru þetta dæmi 
um vörur sem geta innihaldið 
hin umdeildu PFAS-efni. Um 
er að ræða hóp þúsunda 
manngerðra efna sem talin 
eru skaðleg lífríki og heilsu 
fólks. Þessi vitneskja 
hefur lengi legið fyrir 
en samt er ekkert lát 
á notkun efnanna.

Þrávirk og skaðleg

PFAS-efni eru þrávirk, sem þýðir að með 
tímanum safnast þau upp í mönnum og dýrum. 
Þar sem efnin hafa verið notuð í neysluvörur í 
tæpa sjö áratugi finnast þau nú bæði í lífverum 
og í umhverfinu um allan heim. Skaðsemi 
efnanna hefur lengi legið fyrir en afar hægt 
gengur að banna þau. Helsta ástæða þess að 
efnin má finna í fjölmörgum neysluvörum er sú að 
þau hafa þá eftirsóknarverðu eiginleika að hrinda 
frá sér bæði vatni og fitu. Það er hins vegar hægt 
að framleiða flestar neysluvörur án þessara efna. 

Mengun berst í íbúa

Það vakti ugg árið 2021 þegar fjöldi íbúa í 
bænum Korsør í Danmörku mældist með hátt 
hlutfall af PFAS-efnum í blóði. Um árabil hafði 
slökkvilið bæjarins æft sig með slökkvitækjum 
sem innihéldu tiltekna tegund PFAS-efna 
sem nefnist PFOS og hefur nú verið bönnuð. 
Efnið lak út í grunnvatnið og safnaðist upp í 
nautgripum sem voru á beit á nærliggjandi 
svæði. Efnið barst svo í íbúana sem borðuðu 
kjötið í góðri trú. Þegar sveitarfélagið 
uppgötvaði mengunina í jarðvegi voru íbúar 
bæjarins sendir í blóðprufu og í mörgum 
tilfellum var magn PFOS í blóði margfalt meira 
en viðmiðunarmörk segja til um. 

Vilja PFAS-bann í Danmörku

Málið vakti gríðarlega athygli í Danmörku, eins 
og gefur að skilja. Dönsku neytendasamtökin 
Tænk hafa um alllangt skeið lagt mikla 
áherslu á baráttuna gegn skaðlegum efnum í 
neysluvörum. Það hafa þau gert með góðum 
stuðningi stjórnvalda og undanfarin ár hefur 
sjónum verið beint að PFAS-efnum. Nýlega 
afhenti Tænk danska umhverfisráðherranum, 
Magnus Heunicke, rúmlega 78.000 undirskriftir 
danskra neytenda sem krefjast banns á notkun 
PFAS-efna í neysluvörur í Danmörku. Nú 
þegar hafa Danir bannað PFAS-efni í pappír og 
pappírsumbúðum fyrir matvæli.

Fimm lönd grípa til aðgerða

Fyrr á árinu höfðu fimm lönd; Danmörk, 
Svíþjóð, Noregur, Holland og Þýskaland, lagt 
fram tillögu til Evrópusambandsins um bann 

við PFAS-efnum í öllum löndum sambandinu. 
Aldrei áður hefur verið lögð fram jafn stórtæk 
tillaga á sviði efnamála. Tænk fagna framtakinu 
enda sé eina ráðið að banna efnin, helst á 
heimsvísu. Þau kalla hins vegar eftir því að 
dönsk stjórnvöld banni PFAS-efni í Danmörku 
sem fyrst. Ekki sé hægt að bíða eftir ákvörðun 
Evrópusambandsins því heilsa fólks sé í húfi. 

Furðar sig á andvaraleysi

Fram til þessa hafa einstök PFAS-efni verið 
bönnuð en það er einungis gert þegar fyrir 
liggur að efni sé skaðlegt. Þetta ferli tekur hins 
vegar allt of langan tíma. Philippe Grandjean 
er prófessor  í heilbrigðislæknisfræði við 
Syddansk-háskólann í Óðinsvéum og hefur 
til fjölda ára rannsakað skaðleg áhrif PFAS-
efna á líkamann. Í samtali við neytendablaðið 
Tænk segir hann að efnin hafi verið notuð 
í vörur í yfir 70 ár og hafi því á löngum tíma 
safnast upp í umhverfi og fólki. Grandjean 
segir að útbreiddustu efnin séu svo að segja 
óniðurbrjótanleg og þar fyrir utan séum við 
í sífellu útsett fyrir fleiri PFAS-efni. Fyrstu 
rannsóknirnar á skaðlegum áhrifum PFAS-efna 
voru gerðar á sjöunda áratugnum en þeim var 
haldið leyndum. Nýjar rannsóknir sýna hins 
vegar að efnin eru skaðlegri heilsu en áður var 
talið, ekki síst heilsu barna. Grandjean furðar 
sig á því að stjórnvöld leggi ekki meiri áherslu á 
að banna þessi efni. Hann segir okkur lítið geta 
gert varðandi þau PFAS-efni sem þegar eru í 
líkama okkar en við getum hins vegar séð til 
þess að magnið aukist ekki.
Framleiðendur taka undir

Gæðakannanir neytendasamtaka hafa sýnt 
fram á að vel er hægt að framleiða vörur eins 
og tannþráð, útifatnað og steikarpönnur 
án PFAS-efna. Framleiðendur þurfa því 
ekki að örvænta og Dansk Industri, stærstu 
hagsmunasamtök fyrirtækja í Danmörku, 
segja útfösun efnanna mikilvæga. Samtökin 
telja þó eðlilegra að barist sé fyrir banni í öllu 
Evrópusambandinu en ekki bara í Danmörku. 
Þá séu dæmi um vörur þar sem þessi efni eru 
nauðsynleg, svo sem í lækningavörum. 

Ekki skylt að merkja

PTFE (teflon) er algeng PFAS-tegund sem 
til dæmis má finna í málningu, viðarvörn, 
teflon-pönnum og -pottum og tannþræði. 
Framleiðendum er almennt ekki skylt að 

upplýsa hvort vörur innihalda efnin og þar 
af leiðandi verður sífellt algengara að sjá 
merkingar sem vísa til þess að vara sé án 
PFAS-efna. Þær gætu hljóðað svo: PFC free, 
Fluorine free og PFTE free. 
Merkingin Teflon eða Gore-Tex er aftur 
vísbending um að vara innihaldi PFAS-efni. 
Tænk ráðleggur neytendum að sneiða hjá 
slíkum vörum í framtíðinni en ekki sé ástæða til 
að losa sig við þær sem fyrir eru. Vandamálið 
er ekki einstök neysluvara heldur samanlögð 
áhrif efnanna til lengri tíma. 

Barist gegn 
DuPont
PFOA (eða C8) var lengi 
notað í teflonpönnur en 
efnið var bannað eftir 
að í ljós kom að það 
er eitrað og skaðlegt 
heilsu fólks. Glöggir 
lesendur muna e.t.v. 
eftir umfjöllun um 
myndina Dark Waters í 
síðasta Neytendablaði. 
Myndin byggir á 
sönnum atburðum og 
sýnir erfiða baráttu 
lögfræðingins Rob 
Billot gegn efnarisanum 
DuPont. Myndin varpar 
ljósi á það hversu mikil 
ítök framleiðendur 
geta haft og hversu 
mikilvægt það er 
að stjórnvöld hugi 
fyrst og fremst að 
almannahagsmunum. 
Leikarinn geðþekki, 
Mark Ruffalo, fer með 
aðalhlutverk í myndinni 
Dark Waters, sem óhætt 
er að mæla með.

PFAS er yfirheiti yfir 
stóran efnahóp sem 
á ensku nefnast per- 
and polyfluorinated 
alkyl substances. 
Stundum er talað um 
lífræn flúorsambönd 
en ekki skyldi rugla 
þeim saman við flúor, 
sem er til dæmis 
notaður í tannkrem. 

everett225/Depositphoto.com

Glæpavæðing 
endurvinnslu

Yfirvöld í Zürich sýna enga miskunn 
ef grunur er um að íbúar trassi strangar 
reglur um flokkun, eins og Sigrún Stella 
Þorvaldsdóttir fékk að reyna.

Sigrún á vettvangi glæpsins

Þegar ég flutti til Sviss sumarið 2019 
átti ég ekki von á því að upplifa jafn 
mikinn menningarmun og ég gerði. Ég 
komst fljótt að því að Svisslendingar 
eru með margar skrifaðar og óskrifaðar 

reglur sem mér þótti vægast sagt 
undarlegar. Hér þykir til að mynda 
siðlaust að taka sopa úr vínglasi án 
þess að stara fyrst í augun á öllum 
og skála. Það er einnig harðbannað 
að hengja út þvott á sunnudögum. 
Það sem kom mér þó skemmtilega 
á óvart, eftir að hafa ferðast til 
margra stórborga, er hvað Zürich 
er  ótrúlega hrein og fín. Ég komst 
fljótt að því að það er ekki tilviljun. 
Svisslendingar eru mjög framarlega 
hvað varðar nýtingu og endurvinnslu 
og eru með ströng lög og reglur til að 

styðja við hringrásarhagkerfið. Hér 
eru flokkunarstöðvar á nánast hverju 
götuhorni og flestar matvöruverslanir 
eru með sérstakar endurvinnslustöðvar 
fyrir plastflöskur, rafhlöður, kaffihylki og 
aðrar vörur sem þær selja. Til að hvetja 
neytendur enn frekar til flokkunar má 

einungis henda almennu rusli í sérstaka 
skattlagða ruslapoka sem kosta augun 

úr. Rusl er sótt á ákveðnum vikudögum, 
svo sem  pappi, dagblöð og lífrænn 
úrgangur, og jafnvel er hægt að skilja 
húsgögn eftir fyrir framan húsið og þau 
eru svo sótt fólki að kostnaðarlausu.

Óvænt kærubréf

Akureyringurinn ég er vön að flokka 
og fylgdi því flokkunarreglunum 
samviskusamlega allt frá fyrsta 

degi. Ég vissi því ekki hvaðan á mig 
stóð veðrið þegar ég fékk kærubréf í 
pósti síðastliðið sumar. Stórglæpur 
hafði átt sér stað í hverfinu mínu 
vikuna áður. Það fannst papparusl í 
götunni, heilum tveimur dögum eftir 
tilsettan söfnunardag og við skoðun 

á glæpavettvangi fannst bréfsnifsi 
með mínu sérkennilega eftirnafni. 
Við tók skýrslutaka hjá lögreglunni 
þar sem ég þvertók fyrir að hafa 
farið of seint út með mitt papparusl. 
Lögreglumaðurinn sýndi mér mikinn 
skilning, vildi líklega losna við þessa 
íslensku stúlku í geðshræringu með 

munnræpu að dásama flokkunarkerfi 
Sviss. Það var þó ekki nóg, enda eðlilegt 
að svo alvarlegt mál fari fyrir dómara. 

Ef ég gæti ekki sannað sakleysi mitt 
mátti ég eiga von á hárri sekt eða 
tveggja daga fangelsisvist. Við tók 
stíf söfnun sönnunargagna, til dæmis 
mynda af IKEA flokkunarstöðinni 
minni í kjallaranum og myndar sem 
ég hafði fyrir tilviljun tekið á réttum 
söfnunardegi þar sem papparuslið 
mitt sást í bakgrunninum. Í heildina 
sendi ég inn sex sönnunargögn 
ásamt stuttri yfirlýsingu um ómælda 
virðingu mína fyrir svissneska 

úrgangsflokkunarkerfinu, réttarkerfinu. 
Til að gera langa sögu stutta tókst mér 
að sanna sakleysi mitt í ruslamálinu 

mikla og var kæran felld niður mér til 
mikils léttis. 
Það er hæpið að glæpavæðing 
svissneskrar flokkunar skili sér heim 
á klakann. En þótt öllu megi nú ofgera 
get ég eiginlega ekki annað en dáðst 
að því hvað Svisslendingar taka 
flokkunarmálin alvarlega. 

Svona virka loftsteikingarpottar 

Loftsteikingarpottur notar sérstaka blásturs-
tækni þar sem heitt loft er notað til að steikja 
mat og ljá honum stökka áferð. Upphaflega 
voru pottarnir hugsaðir sem hollari valkostur 
við hina hefðbundnu djúpsteikingarpotta þar 
sem ekki er þörf á að nota olíu og fitu við elda-
mennskuna. Margir nota líka tækið í stað 
hefðbundins blástursofns. Maturinn er eldaður í 
skúffu sem er með sérstakri grind (sem gjarnan 
er húðuð með viðloðunarfríu efni). Hitari inni í 
pottinum hitar svo loftið sem leikur um matinn 
í skúffunni. 
Flestir loftsteikingarpottar eru með nokkur 

kerfi fyrir mismunandi hitastig og eldunartíma, 
allt eftir því hvað er verið að elda. Þannig er 
gjarnan sérstakt kerfi fyrir franskar kartöflur 
sem á að tryggja að þær verði stökkar og vel 
eldaðar. 

Hægt er að elda ýmis matvæli í loftsteiking-
arpotti, svo sem franskar kartöflur, vorrúllur, 
kjúkling, kjöt og fisk, en auk þess má nota ofninn 
til kökubaksturs. Á Facebook má finna hópa þar 
sem fólk deilir reynslu sinni og uppskriftum. 

Virðist sem loftsteiktur kjúklingur, franskar og 
purusteik fái mikið lof. 

 

18 tegundir í gæðakönnun 

Í gæðakönnun ICRT (International Consumer 
Research and Testing) eru alls 249 loftsteik-
ingarpottar og af þeim fann Neytendablaðið 18 
tegundir til sölu hér á landi. 
Heildareinkunn samanstendur af nokkrum 
þáttum: 

Frammistaða – 55% 

Einkunn fyrir þennan flokk samanstendur af 
þremur mismunandi prófum: eldunartíma, 
hitastýringu og svo aukaprófi sem snýst um að 
„elda“ köku í pottunum.  

Rannsakendur skoðuðu fyrst hversu langan 
tíma það tekur að elda tiltekið magn af 
kjúklingaleggjum, frönskum kartöflum og 
frosnum vorrúllum. Pottana er hægt að fá í 
ýmsum stærðum og því mjög misjafnt hversu 
mikið magn þeir geta eldað í einu. Minnsti 
loftsteikingarpotturinn í könnun ICRT tekur 
aðeins 533 grömm af frönskum kartöflum á 
meðan sá stærsti getur tekið allt að tveimur 
kílóum. Rétt er þó að hafa í huga að því stærri 
sem skammturinn er, því lengri tíma tekur að 
elda hann. 
Næst var kannað hversu vel pottunum tókst að 
elda matinn. Þrír sérfræðingar voru fengnir til 
að meta lit, útlit og áferð eftir eldunina. Þar kom 
í ljós að sumum loftsteikingarpottunum tókst 
ekki að dreifa hitanum jafnt. Það lýsti sér meðal 
annars í því að í einum og sama skammtinum 
mátti bæði finna franskar sem voru brenndar 
og aðrar sem voru alveg ósteiktar. Í könnuninni 
var því gerður sérflokkur yfir það hversu góð 
„hitastýringin“ væri. Þannig er hægt að sjá 
hvernig einstakir loftsteikingarpottar standa 
sig í að „jafnelda“ franskar kartöflur. 
Loks var gerð tilraun til að baka annars vegar 

súkkulaðiköku og hins vegar böku. Þar sem 
pottarnir eru í raun að mörgu leyti svipaðir 

hefðbundnum blástursofnum á að vera hægt 
að baka kökur í þeim.  

Loftsteikingarpottar 
– gæðakönnun 

Loftsteikingarpottar (e. air fryers) hafa á síðustu misserum náð 
miklum vinsældum, svo miklum að heilu vörubrettin ku hafa verið 
rifin út. Það er því tímabært að birta gæðakönnun á þessum 
vinsælu pottum sem bæst hafa í tækjaflóru íslenskra heimila. 

Bestu einkunnina í 
loftsteikingu á frönskum 
kartöflum fékk Philips 
HD9867/90, en það 
tæki er í öðru sæti í 
könnuninni.  

Ninja – Foodi Dual Zone 
AF300EU fékk hæstu 
heildareinkunn, eða 8,1, 
og fannst á 37.995 kr. 



27

Framleiðandi

Ninja

Philips

Ninja

Domo

Cosori

Electrolux

Philips

Domo

Ninja

Philips

Philips

Xiaomi

Domo

Domo

Ninja

Severin

Philips 

Gourmia

Vara

Foodi Dual Zone AF300EU

HD9867/90

Foodi AG551EU

DO537FR

CP158 AF

Explore 6 Air Fryer E6AF1-6ST

HD9252 Essential L

Deli-Fryer XXL DO533FR

AG301 EU

HD9280/60 Essential XL Connected

HD9270/60 Essential XL

Mi Smart Fryer 3.5l

DO534FR

DO530FR

AF160EU

FR 2445 Airfryer XXL

HD 9216/80 Daily Collection

GAF798

100%

8,1

7,6

7,5

7,2

7,2

7,1

6,9

6,8

6,8

6,8

6,8

6,7

6,6

6,6

6,6

6,6

6,1

6,1

55%

8,3

8,0

7,7

7,6

7,2

7,7

6,8

6,8

6,3

6,9

6,9

6,6

7,0

6,1

6,5

6,3

5,9

5,5

15%

6,3

4,3

3,8

6,9

5,2

4,3

6,1

6,6

4,2

5,4

5,4

6,6

3,2

7,1

4,5

5,7

4,9

4,7

20%

7,8

7,4

8,4

6,2

7,4

7,2

6,3

6,0

8,5

6,1

6,1

5,9

7,8

5,9

7,3

7,1

7,2

7,6

5%

10,0

10,0

10,0

7,7

10,0

10,0

10,0

7,7

10,0

10,0

10,0

7,7

7,7

10,0

7,7

10,0

7,7

10,0

5%

10,0

10,0

10,0

6,6

10,0

6,0

10,0

10,0

10,0

10,0

10,0

10,0

7,7

10,0

10,0

7,1

6,6

7,7

© ICRT og Neytendasamtökin 2023. Óheimilt er að vísa í könnunina án leyfis Neytendasamtakanna.

Heildareinkunn Frammistaða Orkunýtni Þægindi Gæði tækis Öryggi

Orkunýtni – 15% 

Hér er skoðað hversu orkufrek tækin eru. Þessi 
þáttur fær nokkurt vægi, sem er eðlilegt þar 
sem orkuverð erlendis er víða mjög hátt. Hér á 
landi skiptir hann ef til vill minna máli. 

Þægindi – 20% 

Hér koma til skoðunar þættir eins og 
leiðbeiningarnar sem fylgja tækinu, hversu 
auðvelt er að nota tækið og hversu góð sjálfvirku 
kerfin eru. Þá skiptir einnig máli hversu auðvelt 
er að þrífa pottana eftir notkun og hversu 
auðvelt er að geyma þá (svo sem hversu léttir 
og meðfærilegir þeir eru). 

Gæði tækis – 5% 

Gæði þeirra efna sem eru notuð í tækin eru 
metin og hversu vel tækið er hannað. 

Öryggi – 5% 

Hér er rafmagnsöryggi tækjanna metið, svo 
sem gæði hitavarnar og hvort einhverjar 
aukaöryggisráðstafanir séu til staðar (svo sem 
sérstakar varúðarleiðbeiningar). Einn potturinn 
fékk falleinkunn varðandi hitavörn þar sem að 
handfangið til að opna ofnskúffuna hitnaði í 87 
gráður. Um var að ræða tækið Princess 182020, 
en það tæki fannst ekki hér á landi.  

Eru PFAS efni í ofnunum?

Margir loftsteikingarpottar hafa teflongrind, sem þýðir að PFAS efni eru notuð í framleiðsluna. Gæðakannanir ICRT eru unnar í 
samstarfi marga þjóða og í þessari tilteknu könnun vildu Danir skoða sérstaklega hvort einstaka tegundir innihéldu PFAS-efni. 
Það var þó ekki gert í þetta sinn og hafa Danir kallað eftir þessum upplýsingum frá framleiðendum. Við munum setja þær á 
vefinn þegar þær liggja fyrir hjá dönsku systursamtökum okkar.

Ítarlegri upplýsingar 
um könnunina, svo 
sem verð tækjanna 
og fleira, má finna á 
ns.is

Samkvæmt lögunum þarf 
merkið að fylla út í 7% af 
heildarfleti myndarinnar.

Hér má sjá merkið 
sem skylt er að setja á 

auglýsingu hafi verið átt 
við útlit fyrirsætunnar. 

Myndvinnslan getur falist í breyttum húðlit, 
sléttari húð, skyggingum og breyttum 
líkamshlutföllum svo sem lengri leggjum, stærri 
brjóstum og mjórra mitti. Málið nær aftur til 
2019 þegar norski barna- og fjölskyldumálaráð-
herrann ákvað að leggja umræddar breytingar 
til. Rökin voru þau að útlitskröfur hefðu mikil 
áhrif á börn og ungt fólk og með því að merkja 
auglýsingar með þessum hætti væru neytendur 
upplýstir um að auglýsing sýnir ekki raunverulegt 
útlit fólks – útlit sem er jafnvel er óraunhæft.
Neytendablaðið ákvað að forvitnast um málið, sér 
í lagi hvaða reynsla væri komin á þessa nýstárlegu 
lagasetningu. Við náðum tali af Marit Evensen, for-
stöðumanni hjá norsku neytendastofnuninni For-
brukertilsynet, sem fer með eftirlit með lögunum.

Eftirlitið snúið

Marit segir að fyrstu sex mánuðina eftir 
lagasetinguna hafi mikil vinna verið lögð í 
að kynna nýju reglurnar. Útbúnar hafi verið 
ítarlegar leiðbeiningar þannig að seljendur 
þyrftu ekki að velkjast í vafa um það hvaða 
kröfur væru gerðar. Ekki er því komin mikil 
reynsla á það hvort fyrirtæki fylgi almennt 
reglunum og hafa einungis tvö mál komið til 
kasta stofnunarinnar. Marit segir áhrifavalda 
kannski þann hóp sem einna helst sé horft til 
nú því lögin ná líka yfir þá, svo framarlega sem 
þeir séu á myndum að markaðsetja vöru eða 
þjónustu. 
Aðspurð hvernig hægt sé að hafa eftirlit með 
því hvort átt hafi verið við myndir eða ekki segir 

Varúð: Myndbreytingar

Marit Evensen

Á síðasta ári bárust merkilegar fréttir frá Noregi en þá gengu í gildi lög sem gera auglýsendum skylt að taka 
sérstaklega fram ef myndum hefur verið breytt þannig að fyrirsæturnar líta betur út. 

Marit að það geti verið snúið og stofnunin gæti 
þurft að leita til sérfræðinga sem geta greint 
hvort átt hafi verið við myndir. Þá hafi einnig 
komið til tals að nota þar til gert tölvuforrit. 

Kicks hættir myndbreytingum

Marit tekur áhugavert dæmi sem sýnir að lögin 
hafa nú þegar sannað gildi sitt. Þannig hafi 
stórt fyrirtæki, Kicks, sem selur snyrtivörur, 
gefið opinberlega út að það muni alfarið 
hætta að breyta myndum sem notaðar eru í 
markaðssetningu. Marit segir að þetta sé ekki 
síst markmiðið með löggjöfinni, þ.e. að þeim 
auglýsingum fjölgi þar sem ekki sé búið að eiga 
við útlitið á fyrirsætunum og  að við sjáum meira 
af „venjulegu“ fólki. 

Almenn sátt um lögin

Marit segist ekki vita til þess að nokkurt annað 
land hafi enn tekið upp sams konar reglur: „Ég 
veit heldur ekki til þess að slíkt sé í bígerð nokkurs 
staðar,“ segir Marit, „en löggjöfin hefur vissulega 
vakið mikla athygli og almenningur í Noregi er 
sáttur við lögin.“  Hún bætir við að ljósmyndarar 
hafi verið sá hópur sem einna helst hafði áhyggjur. 
Þeir mega eftir sem áður breyta myndum, eða 
öllu heldur fólkinu á myndunum, en ekki nota 
slíkar myndir í markaðssetningu. Þá hafi verið 
umræða um að það væri óréttlátt að ekki mætti 
til dæmis „fjarlægja“ bólu með myndvinnslu. Ekki 
var hlustað á þessi rök enda eru bólur eitthvað 
sem allir upplifa og auglýsendum engin vorkunn 
að nota bóluhyljara og aðrar leiðir sem venjulegt 
fólk gerir sér að góðu.

Mikið traust til neytendasamtaka

Niðurstöðurnar sýna svo ekki verður um villst 
að Íslendingar eru meðal „bestu“ neytenda í 
Evrópu, nánast hvar sem drepið er niður fæti. 
Þá er traust til samtaka neytenda á Íslandi 
hið hæsta í Evrópu og hefur vaxið um tæp 14 
prósentustig frá fyrri könnun sem gerð var 

árið 2018. Samhliða eykst traust til opinberra 
eftirlitsstofnana á neytendasviði og er nú á 
pari við það sem gengur og gerist í Evrópu. 
Traust til verslana og þjónustuveitenda eykst 
sýnu mest og er nú litlu meira en Evrópu-
meðaltal.

Eins og fyrir 5 árum er þekking íslenskra 
neytenda á réttindum sínum framúrskarandi 
og mun meiri en meðaltal í Evrópu. Einungis 

neytendur í Danmörku, Tékklandi, Spáni og 
Lúxemborg standa okkur á sporði. 

Verðbólga og netkaup

Verðbólga er neytendum í Evrópu hugleikin 

og ekki að ástæðulausu. 37% neytenda á 
evrópska efnahagssvæðinu hafa þurft að 
ganga á sparnað sinn og 71% hafa dregið úr 
orkunotkun heima við.

Þá sýnir rannsóknin að Íslendingar eru mun 
iðnari við netkaup en meðal Evrópubúinn. 
Skiptir þá ekki máli hvort viðskiptin eru við 
innlendan seljanda, seljanda innan Evrópu 
eða seljanda utan Evrópu. 

Umhverfið ekki ofarlega á blaði

Blikur eru á lofti þegar kemur að sjálfbærri 
neyslu. Þrátt fyrir vitneskju um nauðsyn þess 
að bregðast við loftslagsvánni og stuðla að 

grænum umskiptum segjast einungis 56% 
neytenda í Evrópu taka mið af umhverfissjón-
armiðum við kaup á vörum og þjónustu. 
Hlutfallið á Íslandi er einungis 50%. 

Þessi hlutföll hafa ekki breyst að nokkru marki 
síðan 2018 og nokkuð ljóst að þar eru tækifæri 
til að gera mun betur. 

Lífseiga mýtan um 
að Íslendingar séu 
á einhvern hátt 
lélegir neytendur er 
endanlega kveðin 
í kútinn. Nú liggja 
fyrir niðurstöður 
nýjustu rannsóknar 
framkvæmda-
stjórnar Evrópusam-
bandsins á upplifun, 
hegðun, viðhorfum 
og þekkingu 
neytenda í Evrópu.

Framúrskarandi neytendur

Vel heppnuð vöruinnsetning

Óbeinar auglýsingar eða vöruinnsetningar (e. 
product placement) hafa tíðkast í kvikmyndum 
og sjónvarpsþáttum svo að segja frá upphafi. Þá 
er framleiðendum kvikmynda og sjónvarpsefnis 
greitt fyrir að koma vörum og vörumerkjum á 
framfæri. Þannig voru svokallaðar sápuóperur 
beinlínis fundnar upp til að koma sápum og 

þvottaefni fyrir sjónir húsmæðra sem voru 
heimavið um miðjan dag og höfðu opið fyrir 
sjónvarpið á meðan þær sinntu heimilisstörfum. 
Myndin Risky Business, sem kom út 1983, er gott 
dæmi um vel heppnaða vöruinnsetningu. Ray-
Ban Wayfarer sólgleraugun sem Tom Cruise 
skartaði í myndinni seldust í bílförmum. Áður en 
myndin kom út var ætlunin að hætta framleiðslu 
á Wayfarer vörulínunni þar sem hún seldist svo 
illa en af því varð auðvitað ekki. Tom Cruise og 

Ray-Ban komu aftur við sögu þremur árum síðar 
og þá í hinni sívinsælu mynd Top Gun. Salan 
á Ray-Ban Aviator gleraugum jókst um 40% í 
kjölfarið og svo mikil voru áhrif myndarinnar að 
skráningum í bandaríska herinn fjölgaði mjög. 

Alla jafna þarf þó að stíga ákveðinn línudans við 
vöruinnsetningu. Vörumerkið má ekki verða 
of uppáþrengjandi fyrir áhorfandann. Það þarf 
að falla inn í bakgrunninn svo til áreynslulaust. 

Auglýsing virkar nefnilega best þegar ekki er 
ljóst að um auglýsingu er að ræða. Þá skiptir 
ekki síður máli hver auglýsir vöruna. Ray-Ban 
gleraugu á lítt þekktum aukaleikara í Top Gun 
hefðu eflaust ekki haft sömu áhrif. 

Óáreittir áhrifavaldar

Í gegnum tíðina hefur frægt fólk leitt tísku- 

Að sjá í gegnum 
fagurgalann

Hér áður fyrr var 
auglýsingum að mestu 
leyti komið á framfæri í 
dagblöðum, tímaritum, 
sjónvarpi, útvarpi og 
á auglýsingaskiltum. 
Þegar þannig háttar 
til fer ekkert á milli 
mála hvort og hvað er 
verið að auglýsa, sem 
auðveldar neytendum 
að sjá í gegnum 
fagurgalann. Það hefur 
hins vegar lengi verið 
vitað að hefðbundnar 
auglýsingar eru ekki 
endilega áhrifaríkastar. 

bylgjur, hvort sem það eru leikarar, íþróttafólk 
fyrirsætur, eða annað áberandi fólk. Seljendur 
hafa því í gegnum tíðina freistað þess að auka 
sölu með því að fá frægt fólk til að auglýsa eða 
kynna vörur sínar. Með tilkomu samfélagsmiðla 
urðu möguleikarnir margfalt fleiri og ný 
starfsstétt svokallaðra áhrifavalda leit dagsins 
ljós. Lengi vel var því ekki gefinn mikill gaumur 
þótt áhrifavaldar auglýstu vörur gegn gjaldi án 
þess að upplýsa fylgjendur sína um það. Þórdís 
Valsdóttir, þáttarstjórnandi Reykjavík síðdegis á 
Bylgjunni og lögfræðingur, var hins vegar þeirrar 
skoðunar að verið væri að brjóta á rétti neytenda 
og furðaði sig á því að þessi markaðssetning 
fengi að viðgangast óáreitt. 

Gagnrýnd fyrir að tilkynna lögbrot

Neytendablaðið tók Þórdísi tali, en árið 2018 
skrifaði hún meistararitgerð sína í lögfræði 
um lagaleg álitamál í tengslum við duldar 

auglýsingar. Þórdís komst að því að engin dæmi 
voru um að eftirlitsstofnanir hefðu tekið mál 
áhrifavalda til skoðunar og engin dómafordæmi 
voru til. Þórdís sendi því fjölda ábendinga til 
Neytendastofu í hvert skipti sem hún varð vör 
við brot á lögunum og vonaðist til að þær leiddu 
til niðurstöðu eða ákvarðana sem gætu nýst 
henni við ritgerðarskrifin. „Þessar ábendingar 
voru þannig að sumu leyti af eigingjörnum 
hvötum því ég þurfti að sjá hvernig tekið væri 
á þessum málum,“ segir Þórdís í samtali við 
Neytendablaðið. „En hér var auðvitað líka um 
mikilvægan rétt neytenda að ræða því það er 
mjög skýrt í lögunum að það á aldrei að fara fram 
hjá neytendum ef verið er að auglýsa vörur eða 
þjónustu.“

Þegar fyrstu ákvarðanir Neytendastofu litu 
dagsins ljós staðfestu þær þá afstöðu Þórdísar 
að duldar auglýsingar á samfélagsmiðlum væru 
brot á lögum. Hún fagnaði niðurstöðunni á Face-
book en varð þá fyrir aðkasti einhverra 
áhrifavalda og fylgjenda þeirra. Úr varð þó 
nokkurt fjölmiðlamál og segir Þórdís merkilegt 
að hafa verið gagnrýnd opinberlega fyrir það eitt 
að benda á lögbrot. Þessi umræða hafi þó verið 
mikilvæg og vakið neytendur til vitundar um 
þessa tegund markaðssetningar.

Börn viðkvæmur markhópur

Þrátt fyrir að flestir neytendur séu í dag 
meðvitaðir um að áhrifavaldar fái borgað fyrir 
að auglýsa ákveðna vöru eða þjónustu virðast 
söluáhrifin ekkert minni. Má þar nefna nýlegt 

dæmi um drykkinn Prime, sem virðist ekki 
frábrugðinn öðrum íþróttadrykkjum að frátalinni 
markaðssetningunni. Svo mikil var eftirspurnin 
eftir drykknum að biðraðir mynduðust og dæmi 
voru um að tómar Prime-flöskur gengju kaupum 
og sölum. Markhópurinn var fyrst og fremst 
börn og unglingar. En hvað telur Þórdís að skýri 
svona vel heppnaða markaðssetningu? „Ég held 
að flestir sem starfa við markaðssetningu átti 
sig á því að jafnvel þó það séu aldurstakmörk 
á flestum samfélagsmiðlum, þá eru þau virt 
að vettugi. Foreldrar leyfa börnunum sínum 

að vera inni á miðlunum og eru þannig að gera 
markaðsöflunum kleift að ná til barnanna.“ 
Þórdís segir áhrifavaldana sem framleiða Prime 
vita þetta vel og svo komi það í hlut foreldranna 
að standa í röð fyrir utan Krónuna í slyddu 

og gaddi að kaupa vörurnar sem börnin sjá á 
samfélagsmiðlunum. „Það eru skýrar reglur 
um auglýsingar sem beint er að börnum, en 
um leið og foreldrar brjóta reglur sem snúa að 
aldurstakmörkum er erfitt að skella skuldinni 
alfarið á markaðsöflin.“

Þórdís segir að foreldrar þurfi þó ekki að 
örvænta. Samfélagsmiðlar séu komnir til að 
vera og þá skipti mestu máli að útskýra fyrir 
börnum hvernig markaðsöflin virka. „Börn þurfa 
að læra að vera meðvitaðir neytendur og átta 
sig á því að heimurinn mun ekki farast ef þau 
fá ekki uppfyllta einhvers konar gerviþörf um 
orkudrykk eða annan varning sem auglýstur er á 
samfélagsmiðlum. Ef foreldrar taka þá ákvörðun 
að hleypa börnunum inn á miðlana þá fylgir 
því ábyrgð, að kenna börnunum hvaða hættur 
leynast þar.“

Neytendur veiti aðhald

Við spyrjum Þórdísi að lokum hvort hún sendi 
enn þá inn tilkynningar til Neytendastofu ef hún 
sér eitthvað gruggugt. „Ég hef því miður lagt 
þetta sérlega áhugamál mitt niður og hef ekki 
sent inn ábendingu í nokkur ár. Hins vegar hef 
ég orðið þess vör að jafnvel þó Neytendastofa 
hafi gefið út nýjar leiðbeiningar um auglýsingar 
á samfélagsmiðlum fyrir skemmstu, þá hefur 
ástandið ekki skánað. Áhrifavaldar eru enn þá 
allt of latir við það að láta fylgjendur sína vita 
hvenær um auglýsingu er að ræða og það brýtur 
á rétti neytenda. Ég skora því á alla áhrifavalda 
að hysja upp um sig og merkja efnið betur og að 
sama skapi skora ég á neytendur að veita þeim 
aðhald með því að senda inn ábendingar.“

Þórdís Valsdóttir

Leikfang getur verið slysagildra!

Veljið börnunum 
leikföng við hæfi

Öll leikföng eiga 
að vera CE merkt

Nánari upplýsingar á voruoryggi.is og cemerking.is


